
ПІКІРІ 

 

Диссертациялық жұмыстың «Жарма өнеркәсібіне арналған 

өнімділігі және сапасы жоғары арпаның бастапқы материалын жасау» 

тақырыбы өзекті және ғылыми маңызы бар. Қазіргі жағдайда жарма 

өнеркәсібіне арналған өнімге деген сұраныстың артуы, бұл зерттеу 

жұмыстың теориялық және қолданбалы құндылығын арттырады. Бұл 

бағыттың ерекше маңыздылығын Қазақстан Республикасының 2018 

жылғы 15 ақпандағы № 636 Президент Жарлығымен қабылданған 

Қазақстан Республикасының даму стратегиялық жоспары және оны іске 

асыру үшін әзірленген, 2023 жылғы 26 ақпандағы № 522 Президент 

Жарлығымен жаңа редакцияда бекітілген 2025 жылға дейінгі ұлттық 

даму жоспары айқындайды. Бұл құжаттар «жасыл экономикаға» көшуге 

негізделген нақты экономикалық модель құру бағытына сай. 

Болжамдарға сәйкес, алдағы жылдары Қазақстан су ресурстарының 

тапшылығына тап болуы мүмкін, бұл күріш сияқты бейімделген 

суармалы дақылдардың орнына мал азықтық және жармалық 

өнеркәсібінде де қолдануға болатын, қолайсыз экологияға бейімделгіш 

арпаға көшу қажеттілігін айқындайды. 

Қызылорда облысында сумен қамтамасыз ету мәселесі өңірдің 

құрғақ климаты мен топырақтың тұздану дәрежесінің жоғарылығы 

Сырдария өзенінен келетін судың мөлшеріне тәуелді. Осыған 

байланысты «жасыл экономикаға» көшу бағдарламасы және 2020–2030 

жылдарға арналған су ресурстарын басқару бағдарламаларының негізгі 

міндеттерінің бірі — суды аз тұтынатын,  әрі құрғақшылыққа төзімді 

арпа тәріздес дақылдарды енгізу. 

Г.Б. Ахмедованың диссертациялық жұмысында құрғақшылыққа 

бейімделген және дән сапасы жоғары арпаның бастапқы материалын 

жасаудың ғылыми негізделген тәсілдері ұсынылған. Әсіресе, жарма 

өнеркәсібінде пайдалануға болатын ICARDA коллекциясынан алынған 

жоғары өнімді қабықшасыз түрлер үлкен қызығушылық тудырады. 

Олардың негізінде будандық популяциялар жасалып, қазір 27 линия 

бәсекелік сорт сынау питомнигінде зерттелу сатысында тұр. Бұл 



зерттеудің жоғары қолданбалы құндылығын және оны іс жүзінде жүзеге 

асырудың болашағын көрсетеді. 

Қазақстанның Арал өңірі жағдайында қабықшасыз арпаның 

шаруашылық-құнды белгілерін кешенді талдау жасау арқылы оның 

стресс факторларына жоғары бейімділігін көрсетті. Бұл экологиялық 

жағдайларға бейімді, тұзға және құрғақшылыққа төзімді жарма 

өнеркәсібіне арналған сорттарды шығаруға мүмкіндік береді. 

Диссертант Қазақстанның Арал маңының топырақ-климаттық 

жағдайларына арналған қабықшасыз арпа сортының моделін әзірледі. 

Селекциялық үдерістің тиімділігін арттыру үшін диссертант 

ұсынады: 

 • будандастыру барысында жергілікті бейімделген және 

төзімді генотиптерді (ICNBF8-611/Aths, DeirAlla106/Strain205//Rhn-

03/3/BF891M, Atahualpa/4/Harrington/3/WI2291/Roho//WI2269, 

Atahualpa/4/Avt/Attiki//, HIGO/LINO) құнды донор ретінде пайдалану; 

 • тұзға және құрғақшылыққа төзімді үлгілерді іріктеу 

кезеңдерінде ақпараттық белгілер ретінде тұзды немесе сахароза 

ерітіндіде өну қарқындылығын, 14 күндік өскіндердің массасын және 

ұрық тамырларының ұзындығын пайдалану; 

 • маркерлік белгілер ретінде қабықшалы үлгілер үшін 

масақтағы дән саны, ал қабықшасыз үлгілер үшін 1000 дән массасын 

пайдалану. 

Диссертация айқын құрылымымен, баяндаудың логикасымен, 

ғылыми уәждемесімен және жоғары деңгейдегі тәжірибелік 

негізделуімен ерекшеленеді. Автор селекциялық жұмыстың әдістемесін, 

бейімделу, өнімділік және дәннің технологиялық көрсеткіштерін 

бағалау әдістерін жақсы меңгергенін көрсетеді. Алынған нәтижелер ішкі 

бірлігімен сипатталып, логикалық тұрғыда өзара байланысты. 

Ғылыми ережелер, қорытындылар мен селекциялық практикаға 

ұсыныстар аналитикалық және тәжірибелік деректерге негізделген, 

олардың дұрыстығы Microsoft Excel және Statistic компьютерлік 

бағдарламалары арқылы статистикалық өңдеу арқылы дәлелденген. 

Қорытындылар мен ұсыныстар қазіргі заманғы талдау және есептеу 

әдістерін қолдана отырып жүргізілген ғылыми зерттеулерге негізделген. 

Эксперименттік материал Б.А. Доспехов әдісі бойынша статистикалық 

тұрғыда өңделген. 

Жалпы алғанда, диссертация ғылыми-біліктілік еңбегінің 

мәртебесіне сәйкес келетін маңызды, қызықты және кәсіби орындалған 

зерттеу болып табылады. Диссертациялық жұмыста алынған деректер 



13 мақалада жарияланған, оның ішінде 7 –Қазақстан Республикасы 

Ғылым және жоғары білім министрлігінің Ғылым және жоғары білім 

саласындағы сапаны қамтамасыз ету комитеті журналдарында, 1 – Sco-

pus деректер базасына кіретін журналда, 2 – халықаралық конференция 

жинағында, 3 – РИНЦ базасының журналдарында. 

Мен Г.Б. Ахмедованың «Жарма өнеркәсібіне арналған өнімділігі 

және сапасы жоғары арпаның бастапқы материалын жасау» 

тақырыбындағы диссертациялық жұмысы теориялық және қолданбалы 

маңызы бойынша 8D08171 – «Агрономия» білім беру бағдарламасы 

бойынша философия докторы (PhD) дәрежесін алу үшін ұсынылған 

диссертацияларға қойылатын талаптарға сәйкес келеді деп санаймын 

және оны Диссертациялық кеңесте көпшілік алдында қорғауға 

ұсынамын. 

